
Құрастырушыдан 

 

Өскемен қаласы 1720 жылы ұлы мәртебелі І 
Петр патшалық құрып тұрғанда  қамал-бекініс ретінде 
салынған еді. 1868 жылы Өскеменге   қала статусы 
берілді. 

Қазіргі Өскемен Қазақстандағы   түсті металдар 
орталығының бірінен саналады. Аймақтың жетекші 
салалары – түсті металдар өндіру, машина жасау. 

Өскемен қаласы – егемендік алған   
Қазақстанның  көрікті қалаларының  бірі.  

2020 жылы қала өзінің 300-жылдығын атап 
өтеді. Осыған орай ақпараттық-библиографиялық 
орталық «Ақын жырына арқау болған Өскемен» = 

«Поэтами воспетый город» атты өлеңдер мен әндер 
дайджесін дайындады. Дайджест мемлекеттік және 
орыс тілдерінде берілген және екі бөлімнен тұрады: 

1. Өскемен қаласына арналған өлеңдер 

2. Өскемен қаласы туралы әндер 

Материал әліпби тәртібімен орналастырылған. 

Көпшілік оқырманға арналған. Басылым туралы 
пікірлеріңіз бен ескертулеріңізді мына мекенжай 
бойынша жіберуге болады: 

 

Өскемен қаласы, 
Космическая көшесі, 6/2 

Шығыс Қазақстан облыстық балалар 

және жасөспірімдер кітапханасы 

Ақпараттық-библиографиялық орталық 

e-mail: childrenlibrary@host. kz 

Усть-Каменогорск живописный город, 
расположенный на востоке Казахстана. Начало городу 
Усть-Каменогорску положила крепость, основанная в 
1720 году при впадении реки Ульбы в Иртыш 
посланцем Петра І гвардии майором Иваном 
Михайловичем  Лихаревым, официально статус города 
получил в 1868 году. 

Сегодня Усть-Каменогорск -  один из 
крупнейших промышленных городов Казахстана. В 
настоящее время в центре областного уровня 
размещаются административные, научные, учебные, 
медицинские, зрелищные, спортивные, 
развлекательные учреждения. Основными 
направлениями экономики города являются цветная 
металлургия, машиностроение и металлообработка, 
энергетика, легкая промышленность, лесная 
промышленность, пищевая промышленность.  

Усть-Каменогорску посвящают стихи, эссе - 

поэты и писатели, песни и сюиты –  композиторы, 
картины и изделия декоративно-прикладного 
искусства – художники и скульпторы.  

2020 году город  отмечает свое 300-летие,  этой 
славной дате информационно-библиографический 
центр подготовил дайджест стихов и песен «Ақын 
жырына арқау болған Өскемен» = «Поэтами воспетый 
город». 

 Дайджест на государственном и русском 
языках и состоит из двух разделов: 

1. Стихи посвященные Усть-Каменогорску. 

От состовителя 

2. Песни об Усть-Каменогорске.  
Материал расположен по алфавиту авторов и заглавий.  

 Дайджест обращен к  широкому кругу 
читателей. Все отзывы и замечания о данном издании, 
а также ваши предложения просим направлять по 
адресу:  

 
 

г. Усть-Каменогорск, 
 ул. Космическая, 6/2 

Областная детско-юношеская библиотека  
Информационно-библиографический центр 

Контактный телефон: 75-44-36 

http://www.vkolibrary.kz 

1966 жылы 1-қаңтарда Шығыс Қазакстан 
облысы Тарбағатай ауданы Қарасу ауылында 
дүниеге келген. Ақын, әдебиеттанушы, 
филология ғылымдарының докторы. Қазақстан 
Жазушылар одағының мүшесі. Жанат 
Әскербекқызы поэзия әлеміне өзіндік 
үнімен, табиғатына сай тәнтілі талантымен 

келген дарын иесі. Өлеңдері 80-жылдардан бастап 
Республикалық басылымдарда жарияланып келеді. 
“Қарлығаш” атты ұжымдық жинаққа өлеңдері енген. 
«Ғарыш билер ғұмырымды» (1999), «Қаракөз бұлақ» 
(2001), «Қаңтардағы қызыл гүл» (2001), «Көктүріктер 
әуені» (2002), «Қаз қанатындағы ғұмыр» (2007) жыр 
жинақтары шыққан. 

 Әскербекқызы Жанат [Мәтін]. – Шығыс 
жұлдыздары [Мәтін]: энциклопедиялық 
анықтамалық. – Астана, 2011. – Т. 1.: Сөз 
зергерлері. Мәдениет майталмандары. – Б.34-35. 

 

 

 

Өскеменде өксіп қалдың тастаққа өскен тұл шынар, 
Қияңқы жел қағынып кеп, қақ жүрегін қыршып ал.  

Тау төсінен тамыр тартып, тепсінгенің қайткенің  
бағың тайып, күлкің қашып, тынысың да тұншығар. 
 

Тас қалаға таңып тастап, тас жаудырған Тексіздік, 
Жүрегіңе шаншу кадап, бедірейер бетсіздік. 

Жанат Әскербекқызы 

Өскеменде 

Қия баспас құз жолына кіріптар боп тағдырың 
етегіңнен тарта берді елгіемдеғен епсіздік. 
 
Әскербекқызы Ж. Өскеменде [Мәтін]: өлең / Ж. 
Әскербекқызы // Қаракөз – бұлақ. - Астана, 2001. – Б. 
156-157. 

 

  

 

1949 жылы 12 қаңтарда Шығыс Қазақстан 
облысы, Зайсан қаласында туған. Өлеңдері 
1966 жылдан бастап баспасөзде 
жарияланған. 1982 жылы «Жазушы» 
баспасынан «Сәуір самалы», 1999 жылы 

«әл-Фараби» баспасынан «Үміттің оты сөнбейді», 
2000 жылы «Шығыс» баспасынан (Өскемен қаласы) 
«Арман дүние» атты өлеңдер жинағы жарық көрген. 
«Шежірелі Шығыс өңірі» (2006), «О дүниенің 
табалдырығы» (2007), «Жүрегімнің жанары» (2008) 
атты кітаптардың авторы. «Өңім бе, ойбай, түсім бе», 
«Албасты» операциясы», «Отан үшін» пьесалары 
сахнада қойылған. 

 Байбатыров Ғалым [Мәтін]. – Шығыс 
жұлдыздары [Мәтін]: энциклопедиялық 
анықтамалық. – Астана, 2011. – Т. 1.: Сөз 
зергерлері. Мәдениет майталмандары. – Б. 42. 
 

 

 

Ғалым Байбатыров 

Қиын болды-ау, орын алу төріңнен, 
Өскеменім, арманымдай көрінген. 
Босағаңды жүргенімде сағалап, 
Қаздай болып өз тобынан бөлінген. 
 

Көрінгеннің есігінде күн кешкен, 
Үнім шықпай, іштен тынып мұң кешкем. 
Қайнап шығып жүрегімнен жырларым,  
Қызғыш құстың зарыменен үндескен. 
 

Пана көріп әркімнің бір бұрышын,  
Тірлік еттім келер нұрлы күн үшін. 
Мен тұрмаған Өскеменнің көшесі аз, 
Үй алудан үзілместен үмітім. 
 

Тұрған жерден бір қиырда жұмысың,  
Балабақша табу деген «ұлы ісің».  
Балаларды дірдектетіп жүргенің, 
Қыс келгенде жалаңдатып қылышын. 
 

Кері итерсе алға қарай өктедім, 
Жайбарақат жүрген кезім жоқ менің.  
Өскеменнің шыққан кезде төріне,  
Білмей қаппын жастық шақтың өткенін. 
  

Дауға шығып «жер үшін» деп, «тіл үшін»,  
Қырын кетіп, бір ісімнен бір ісім. 
Кездерім көп жалғыздықтан тарыққан,  
Болашақтан кесілгендей үмітім. 

Өскемен туралы жыр 

Жүрсем-дағы кей ездерден жерініп, 
Күн кешкендей бар алаштан бөлініп. 
Намыс үшін мен өзіңнен кетпедім, 
Соңғы қазақ өзім сынды көрініп. 
 
Байбатыров, Ғ. Өскемен туралы жыр [Мәтін]: өлең / Ғ. 
Байбатыров  // Жүрегімнің жанары. - Өскемен, 2008. – Б. 
82-83.  

 

 

 

Бұлжанов Ж. 
Туған жерім, кең-байтақ Өскеменім,  
Өзінде ғой мен туып-өскен елім.  
Зайсаныңда шомылып шабақтайын,  
Ертісіңді асыр сап кешкен едім. 
 

Көк майсалы, аяулы Өскеменім, 
Көз алдымнан кетпейсің әсте менің.  
Сенің сұлу далаң деп білетінмін,  
Орамалда әжемнің кестелерін. 
 

Зауыт көп деп кезінде бөскен едім,  
Кеш түсіндім, қайтейін Өскеменім. 
Бүгін, міне, от шашқан мұржалардан, 
Айдаһар көргендей-ақ сескенемін. 
 

Болашағын ойласам жас өреннің, 
Сезбей қалам көзіме жас келгенін. 
Таң ғажайып өңірің болғанменен, 

Өскеменім 

Ауаң сенің дөл бүгін лас дер едім. 
 

Қазір маған байқаймын ес кіргенін, 
Өмір — күрес, келеді дес бермегім. 
Айдаһардың көк түтіні у екенін, 

Өкінішті соны кеш ескергенім. 
 

Төбендегі бұлт кетіп Өскеменім, 
Қайта жайнар күн туар төсте гүлің. 
“Жақсы” — деген — “ештен кеш” қағидаға,  
Сенемін, мен өзінде өскен ұлың.                                                  
                                                   Маусым, 1991 жыл.  

 

Бұлжанов Ж. Өскеменім [Мәтін]: өлең / Ж. Бұлжанов // 
Біз осындай халықпыз. - Алматы, 2003. – Б. 35-36. 

 

 

 

 

 1937 жылы 17 тамызда Шығыс Қазақстан 
облысы, Ұлан ауданы, Шымқора ауылында 
дүниеге келген. 1966 жылы С. М. Киров 
атындағы ҚазМУ-дың (қазіргі әл-Фараби 
атындағы ҚазҰУ) қазақ тілі мен әдебиеті 
факультетін аяқтайды. 

1975 ж. «Көктем лебi» алғашқы өлеңдер жинағы 
жарық көреді. Оқырмандар арасында оның «Бұқтырма 
сарыны» (1978), «Көктем - көкөрім шағым» (1982), 
«Ақ босаға» (1991), «Жылдардан жеткен жаңғырық» 
(1995), «Сөйле, менің жүрегім» (1998), «Алтай асу» 
(2003), «Ұланғайыр» (2003) сияқты жинақтары жақсы 
танымал.  

• Ғабдуллаұлы Серік [Мәтін] // Шығыс 
жұлдыздары: энциклопедиялық анықтамалық. – 

Астана, 2011. – Т. 1.: Сөз зергерлері. Мәдениет 
майталмандары. – Б. 57. 
 

 

Өскемен көктеп келеді,  
Асқар Алтай шашудай  
Ақ жауынын төгеді.  
Қайың желек жамылып,  
Терек алқа тағынып, құлпырады жасылдай  
Тірлігінің табылған соң керегі.  
 

Өскеменнің келбеті  
Жасанған қыз, келіннің 

сымбатынан аумайды.  
Атқан таңның нұрындай,  
Құлдыраған құлындай,  
Асау Ертіс арқырап,  
Толқындары аунайды.  
Өскеменнің аспаны  
Бірде бұлтты, бірде ашық. 
Бозторғайдың жыршы үні,  
Ақ қайыңның бүршігі 
Жасыл бақтың ішінде,  
Жарасымды пішінде  
Менімен тұр сырласып.  
 

Өскеменнің көшесі  
Толған думан-күлкіге,  

Өскеменнің көктемі 

Шаттық асып шарадан,  
Көңіл біткен салады ән,  
қуаныштың қаймағындай кілкіме.  
Мен армансыз болайын,  
Арнама бір толайын,  
Жүрегіме жалғыз рет жыр түне... 
 
Ғабдуллин С. Өскеменнің көктемі / С. Ғабдуллин 
[Электронды ресурс]. - Дереккөзі: 
ttps://www.zharar.com/kz/olen/page,5,2346-oskemen.html 

  

 

 

1952 жылғы 4-қаңтарда Шығыс Қазақстан 
облысы Күршім ауданының   Тесікұя 
ауылында дүниеге келді. Ақын. 

Алғашқы өлеңі 1984 жылы Алматыдан 
шыққан жас ақындардың «Қарлығаш» 

ұжымдық жинағында,  
«Төрткүл дүние»  (1988) жыр жинағында жарияланды.   
2003 жылы «Ағажай Алтай» атты кітабы жарық көрді. 
2009 жылы «Бәйтерек», 2011 жылы “Ақбұлақ” жеке 
жыр кітабы жарық көрді.  
 

 Ерқасов Көпен [Мәтін]. – Шығыс 
жұлдыздары [Мәтін]: энциклопедиялық 
анықтамалық. – Астана, 2011. – Т. 1.: Сөз 
зергерлері. Мәдениет майталмандары. – Б. 65. 

Жыр жазбасам, Өскемен, кешір мені,  
Саған бастап әкелген көшім мені. 
Аңсаған соң, ауылыма жыр арнаймын,  
Өйткені ол өткенім есімдегі. 
Ал сен менің, бал шағым — бүгінімсің,  
Тіршіліктен тататын шырынымсың.  
Ауыл - менің алаулап атқан таңым, 
Ал сен бәлкім алқызыл іңірімсің...  
Ауыл - менің кәусәрім, тұнық, ауам,  
Білгенің жөн сенің де мұны, қалам. 
Ауа жетпей өзіңде тұншыққанда,  
Ауылды аңсап, арландай ұлып алам...  
Жазда қанат қаққанмен елге таман,  
Тез оралып, үй тіккен жерге қонам.  
Арманыма жеткізген қанат байлап, 
Ару қалам, қымбатсың сен де маған.  
Сен қызғанба, биыл да елге барам,  
Мәрмәр таулы Марқадай көлге барам.  
Қалада өлер ақындар елде туып, 
Төмпешік боп мен түбі сенде қалам... 
Кемелдендім өзіңде мен жетіліп, 
Айта алмаймын білетін елге өтірік. 
Каламгердің тегіннен тағдыры ортақ: 
Калада өлер ақындар елде туып... 
 

Ерқасов К. Өскемен кешір мені [Мәтін]: өлең / К. 
Ерқасов  // Ақбұлақ. Таңдамалы шығармалар шинағы. – 

Өскемен, 2011. – Б. 189. 
 

Өскемен, кешір мені 

Жалғастырып тіршіліктің көкпарын,  
Жердің сансыз шиырладым соқпағын.  
Жырақтарда туысымдай сағындым,  
Жымыңдаған Өскеменнің оттарын! 
Алғы күнмен жалғап баба арманын,  
Арғы-бергі аумақтарды шарладым. 
Ақ құспенен аспанда ұшып жүрсем де, 
Аңсай бердім Өскеменнің шамдарын!  
Алатаудың аралап кеп аңғарын,  
Алматының қарсы алғамын таңдарын.  
Алыстарда жүргенде де жыр етіп, 
Әнге қосқам Өскеменнің шамдарын! 
Жанға сеуіп шуағы мен нұрларын, 
Ұлы істерге бастап елдің ұлдарын. 
Қызыл —жасыл сәуле шашқан шамдардың,  
Мен қалаймын мәңгі жанып тұрғанын! 
 
Ерқасов К. Өскеменнің  оттары [Мәтін]: өлең  / К. 
Ерқасов  // Ақбұлақ. Таңдамалы шығармалар жинағы. - 
Өскемен, 2011. – Б. 235. 

 

 

 

Үш ғасырға таяу бұрын қаласа да тағанын,  
Кешірсе де өз басынан патша, кеңес заманын. 
Бір ескерткіш қойылмаған қазақтың бір ұлына,  
Бұрын-соңғы тарихында көккөзді бұл қаланың.  
Кезде ғана, сең бұзылып, мәңгілік мұз еріген,  
Қызылкөздер құрығанда қазағымның жерінен.  
Заманы өткен күн көсемдер тұғырынан түскенде,  

Өскемендегі Абай ескерткіші 

Өскеменнің  оттары 

Ұлы Абай орын тепті Өскеменнің төрінен! 
Аққа дағы, қызылға да мызғымаған бұл қала, 
Өз төрінен орын берді заңғар ұлы тұлғаға. 
Қойғанымен перзентіне ескерткішті бір ғана,  
Қаракөздер ұшқын атты шуақ шашып, нұрлана!  
Көлеңкесі жауып кетер өзге жұрттың Күн, Айын,  
Қазағыма бір ескерткіш қою болған уайым. 
Бұл күнге де жеттік, міне, егемендік алған соң,  
Бұл бақты да қиды бізге құдіретті Құдайым! 
Бір ескерткіш болып еді жылдар бойы уайым, 
Сол ашылып, кіргізуде көккөз қала шырайын. 
Көп күттірген бұл қуаныш қаракөз бар халықты,  
Ұзағынан сүйіндіргей дейміз біздер ылайым!  
Қазақта бар Абайдан да басқа ұлы, дана да,  
Соны ұғатын саңылау бер мәңгүрттенген санаға.  
Оларға да осылайша көрсетілсін құрмет. 
Ақ тілекті қабыл алып, раббым, Аллаһ Тағала! 
                                             24.08.2009 жыл, 11.30-12.05. 
 

Ерқасов К. Өскемендегі Абай ескерткіші [Мәтін]: өлең  / 

К. Ерқасов  // Ақбұлақ. Таңдамалы шығармалар жинағы. 
- Өскемен, 2011. – Б. 429-430. 

 

 

 

1951 жылы 12 ақпанда Қарағанды 
облысының Байқоныр ауылында туған. 
Қазақ мемлекеттік университетін 1976 
жылы бітірген.  

Қазақстан Жазушылар одағының басқарма 
мүшесі. "Жанартау" тұңғыш өлеңдер жинағы 1983 
жылы баспадан шыққан. «Арайлы күн, армысың!», 

«Ұлытауға бардың ба...» (1989), «Құдіретке жүгіну» 

(2005), «Екі тізгін, бір шылбыр» (2007), «Құстың 
көлеңкесі» (2008), «Ырғай», «Арнадым сізге», 
«Көктөбедегі кездесулер», «Алыстан және жақыннан», 
"Гөй-гөй" т.б. кітаптары жарық көрген. 

М. Мақатаев атындағы сыйлықтың екі мәрте 
иегері. Қазақстанның Еңбек сіңірген қайраткері. 
«Құрмет» орденімен марапатталған. Қазақстан айтыс 
ақындары мен жыршы термешілердің халықаралық 
Одағының  Төрағасы. 

 

Ерман Жүрсін [Текст] // Қазақстан 
жазушылары: анықтамалық. – Алматы, 2009. – Б. 
142. 

 

 

 

Қалдырып кетпесем де ештеңемді  
Қимайды көңіл неге Өскеменді? 

Былдырлап тілі шыққан балам құсап 

Шықпайтын болып алды естен енді.  
 

Қол созып махаббаттың жүлдесіне  
Шомылсам шолпылдатып Үлбісіне  
Өскемен келіншек боп көрінеді  
Оранған үлдесі мен бүлдесіне.  
 

Жұлдыздай зерлі аспаннан үзіп алған  
Түнгі оттар шыға келсе жүзіп алдан  
Көңілдің айдынында ағараңдап  
Қаяудай құс жолының ізі қалған.  

Өскемен 

Қияқтай ай боп көкте тұрса қылыш,  
Кетеді жүрек жібіп, жұмсарып іш.  
Дүбірлеп түркі атының тұяқтары,  
Сібірлеп оянады бір сағыныш.  
 

Күн нұры тозаңдатып гүлдер шаңын  
Көшкендей көз алдымда гүлдер сағым.  
Санамды сілкілейді сақ кезімде  
Сары алтын сауыт киіп жүрген шағым.  
 

Сайы жоқ саясында гүл өспеген,  
Самалы сыбырлайды бір ескі өлең.  
Киесін Алтай-әжем құрмет тұтқан  
Бабамның бөркі шығар бұл Өскемен.  
 

Жеңіспен жалғансын деп жортуылдар  
Еңістен ереуілдер еркін ұлдар.  
Ішінде қарағайдың қаптап жүрген 

Қайдасың, Қаратайлар, Төртуылдар?  
 

Тарихын тергесеңдер Өскеменнің  
Жұрты бұл жөңкіп бұлттай көшкен елдің.  
Алтайым – ақ бесігі Ата қазақ  
Кіндігін қылышпенен кескен ердің.  
 

Тағдырын кешкен сол ұл Көрғұлының,  
Тәңірім, енді ұзартып бер ғұмырын. 
Шығыстың шаңырағы жүрген сынды  
Шайқалып шүйдесінде Кербұғының.  

Рахман суыңда да ырыс қайнап,  
Майлайсың мұртыңды енді, мырышты аймақ.  
Түбінде қазаныңның тұрсын қаспақ  
Қыр асып, қиыр шетке жылыспай бақ.  
 

Бір тылсым бар секілді шипаңда да,  
Көзімді кіреукелеп ұйқы, алдама.  
Есімді есеңгіреп жиып тұрмын,  
Тауып бер тарихымды, титан қала! 
 
Ерман Жүрсін. Өскемен  Еркін [Электронды ресурс]. - 

Дереккөзі: https://www.zharar.com/kz/olen/5935-erman- 

  

 

 

 1954 жылы 29 сәуірде Шығыс Қазақстан 
облысы Зайсан ауданы Үлкен Қаратал 
ауылында туған. Қазақстандық ақын, 
журналист. «Көздеріңе ғашықпын» (1974), 
«Жұлдыз жарығы» (1977), «Алтайдың 
алтын тамыры» (1979), «Ұлыстың ұлы 
күні» (1982), «Ақ керуен» (1985), 

«Жаратылыс» (1989), «Жүректегі жарылыстар» (1995), 
«Алтай асулары» (1988), «Заман-ай» (1999), «Киіз 
кітап» (2001) кітаптарының авторы. «Ахиллестің 
өкшесі» өлеңдер жинағы (2003), «Қара пима» (2006), 
«Ынтық зар» (2009), «Әбілхаят» (2009) кітаптары, таң 
дамалы шығармаларының 2 томдығы (2006), 
шығармалар жинағының 6 томдығы (2006-2009) 

жарық көрген. Халықаралық «Алаш» әдеби 
сыйлығымен марапатталған. 

Ұлықбек Оразбайұлы Есдәулет 

• Есдаулетов Ұлықбек [Мәтін]. – Шығыс 
жұлдыздары [Мәтін]: энциклопедиялық анықтамалық. 
– Астана, 2011. – Т. 1.: Сөз зергерлері. Мәдениет 
майталмандары. – Б. 65-66. 

 

 

 

Кетеріп туын шығыстан асығып атса күміс таң, 
От өріп екпініменен төсінен асқақ жыр ұшқан. 
Сырғасын малып Ертіске бір ару жатыр жағада 
Тұлғасын соқкан мырыштан. 
 

Сапардан кайтқан тырналар танымай калса —                                                 

кешірім, 
Шаһар бұл түлеп жататын балапан үйлер бесігі. 
Жайқала жасыл желегі қала бұл алау тандарға  
Айқара ашқан есігін. 
 

Мөлдіреп таңдар атқанда от алып ару өсті өрлеп, 
Сол бір от сөнбес бойынан, таңертең, 

                                               күндіз, кешке де. 
Кеудесі өрт дерсің каланың, 

комбинаттарда жатқанда  
Атқылап жалын пештерден. 
 

Соғады самал Алтайдан, 
                        бұлттарды нұрға қоса үрлеп,  

Кестелі ақша орамал орайды тұрба басын кеп. 
Күн бойғы қызу жұмыстан бусанып жатқан өлкенің 
Тандайы құрғамасын деп. 

Өскемен туралы жыр 

Жырласам шығыс шынарын, 
көңілде шалқар шалқып көл  

Көкірегіме орнайды керіліп барлық барқыт бел. 
Қарасам бүгін қалама комбинаттағы кендердей 

Ағыл да тегіл шаттықтан кетемін дәйім 

                                                       балқып мен... 
                                   

                                                             1971 жыл 

 
Есдәулет, Ұ. Өскемен туралы жыр [Мәтін]: өлең  Ұ. 
Есдәулет  // Көп томдық шығармалар жинағы. - 

Алматы, 2006. – Т. 1: Өлеңдер, балладалар, поэмалар. - Б. 
– 21. 

 

 

 

1940 жылы 15 мамырда Шығыс Қазақстан 
облысы Зайсан ауданының  Үлкен Қаратал 

ауылында дүниеге келген. 
Оқасов Қайыркеннің есімі облыстағы өнер 

сүйер қауымға етене таныс. Оның әндері, 
жырлары шынайлығымен, табиғилығымен 
ерекшеленеді.  Автордың «Ауылым - Қараталым», 
«Зайсан әні», «Асыл үміт», «Тек өзіңе сенерсің», 
«Қазақстан  – туған елім, Отаным», «Жанымда,  жыр-

әнімсің», «Анашым» атты әндері бар . 
 Оқасов Қайыркен Оқасұлы [Текст] // Туған жер 

әуендері =Земли родной напевы  [Текст] : ШҚО 
композиторларының шығармалары. Шығарылым 
1. - Өскемен, 2005. – Б. 196. 

Өскелең - Өскеменім,  
Шығыста өскен елің... 
Үлбі, Ертіс өзеніңмен, 
Жер ұйық жомарт жерің. 
 

Іске асып, ізгі арман,  
«Бұқтырмаң» - бұғауланған. 

 Адамдар еңбегімен, 
Әр үйде «Шырақ» жанған! 
 

Боялып, алтын нұрға,  
Жасарып, жылдан жылға.  
Өскелең - Өскеменім,  
Қосылдың ән мен жырға!  
Әлемге әйгілісің, 
Қорғасын, мыс, мырышың...  
Алтының, ақ күмісің,  

Елімнің байлығысың! 
Қорытылған алтындарың,  
«Жаққұттай» - жарқылдадың. 
Арулар құлағында,  
Жұлдыздай жалтылдадың...  
Үлбі, Ертіс жағасында, 
Достардың арасында. 
Отырсаң балық аулап, 
Қызықа тоясың ба?! 
 

 

Өскелең - Өскеменім 

